
Gangamritastotram

ગઙ્ગામૃતસ્તોત્રમ્

શ્રીગણેશાય નમઃ ।
શ્રીરામચન્દ્રશર્મબાલાજીવિરચિતં
ગુઞ્જન્મમિલિન્દપુઞ્જવિલસત્કુમ્ભદ્વયામ્ભોરુહ

દ્વન્દ્વસ્યન્દિમરન્દબિન્દુનિવહં ભાલે વિશાલે મુદા ।
શુક્ત્યૈ વામલયાન્તયેન્દુકલયા બિભ્રદ્ભવાનીભવ

સ્તન્વન્ ભવ્યમયં ભયં વિકલયત્રવ્યાદભવ્યાત્સ નઃ॥ ૧॥
લોલત્કલ્લોલમાલાકુલબકુલકુલોલ્લાસિકૂલાનુકૂલો

ન્મીલન્મલ્લીમતલ્લીવિહિતવિહૃતયશ્ચઞ્ચરીકા જયન્તિ ।
સ્વચ્છાયાચ્છાદિતાઙ્ગાનમરપુરમહોમત્તમાતઙ્ગવારા   ।

નારાદારોહયન્તઃ કિમુત શિવજલૈગૌરિગઙ્ગે  ! સ્તુતિસ્તે॥ ૨॥
આલોકાલોકલોકા વિષયવિષધરાસારસંસારગર્ત

પ્રાવર્તપ્રોજ્ઝિતાશાસ્ત્વદુણનુતિવશાદમ્બ! સાલમ્બ્યમીયુઃ ।
દૃષ્ટ્વૈતત્સ્પષ્ટમઙ્કે દધદપિ ગિરિજાં કેવલં કામગઞ્જાં

માતર્ગઙ્ગે  ! વરાઙ્ગે  ! વહતિ પશુપતિસ્ત્વાં પરાનન્દકન્દામ્॥ ૩॥
ભર્ગઃ સ્વર્ગાપવર્ગશ્રયણચણગુણાન્ત્વાં દધાનો વિરક્તઃ

કૃત્તિક્ષ્વેડાહિતુણ્ડાન્યવહદવહિતઃ  કામદાહે ચ દેહે ।
ગેહે માહેશ્વરં હે સુરધુનિ ! ચરિતં વીક્ષ્ય વિષ્ણું વિલાસૈઃ

પૈત્રે જૈત્રે વસન્તી વશયતિ કમલા મ્લાનમાનેતિજાને॥ ૪॥
પ્રાતમર્તર્યદાન્તર્ભવતિ કતિપયં કાલમાલોલચેતા

ભૂતાધીશાદિલેખાવલિમિલિતકલે ત્વજ્જલે જન્તુરેષઃ ।
કઃ શેષઃ કો વિશેષઃ સુરવરવિભવે કા સુધાંશોશ્ચ શોભા

રમ્ભાસમ્ભોગભાજાં મુહુરિતિ  વદતાં સેવ્યતામેતિ કામમ્॥ ૫॥
ચિત્રં યચ્છમ્ભુશૈલાયિતશિરસિ સમુદ્ધર્તુમન્ધાન્ ધરાયાં

ધારાં વારામપારાં ધરશિખરનિભામાદધૌ બ્રહ્મલોકાત્ ।

તત્કાલેઽકાલકોલાહલબહલમિલન્મોહમાલિન્યલીનૈઃ
શાલીનૈદેવિ ! દૈવૈરનુદિતમુદિતં જ્ઞાનમજ્ઞસ્ય સદ્યઃ॥ ૬॥

બ્રહ્માણ્ડસ્તમ્ભદણ્ડઃ કિમુ યમનિયમે કાલદણ્ડઃ પ્રચણ્ડઃ
કિમ્વા ભૂમન્થદણ્ડઃ કિમુ પતતિ દિવઃ સ્વધુનીવારિદણ્ડઃ ।

કિમ્વાઽઽકાશઃ સુભાણ્ડઃ કિમિહ હિમગિરિઃ પ્રૌઢપિણ્ડઃ કિમિત્થં
તરુત્પ્રેક્ષ્યમાણા દિવિ ભુવિ ચ જનૈર્જાહ્નવી જન્યમવ્યાત્॥ ૭॥

કુપ્યદ્ગૌરીકટાક્ષારુણકિરણગણૈર્ભાતિ યા શોણશોભા
શમ્ભૂત્ક્ષિપ્તેભકૃત્તિપ્રતિફલિતતલૈર્યાઽતુલા  શ્યામલા ચ ।

કિઞ્ચોદઞ્ચચ્છરચ્ચન્દ્રિતકરનિકરાકીર્ણમુક્તાચ્છગુચ્છ
ચ્છાયાસચ્છાયચારુઃ સ્વયમિયમપરા રાતુ વાણીસ્ત્રિવેણી॥ ૮॥

માતર્માતઙ્ગસઙ્ગોચ્છલદમલજલસ્નાતનારીસ્તનાગ્ર 
સ્રસ્તશ્રીખણ્ડસઙ્ગોદ્ધૃતધરવિહરદૂરિપાટીરવૃક્ષે  ।

વક્ષ્યે કિં  બિન્દુભક્ષે તવ ફલમખિલે ક્ષેમમત્રાકુલેક્ષોઽ
હીશોઽધીશોઽપિ નેશો ભવતિ હિ ગદિતું પારમમ્ભોમહિમ્નઃ॥ ૯॥

પાદાયોદપ્રધારાકૃતિરમિતચિતિર્યા  પુરાઽભૂન્મુરારેઃ
પ્રાદુર્ભૂતા પુરારેરપિ શિરસિ જટાજૂટકૂટેઽસ્તિ સૈવ ।

પાદાગ્રાદાશિખાગ્રાદપિ હરિહરયોરેકરૂપૈકરૂપ્યં
જલ્પન્તી જહુકન્યા જગતિ વિજયતે જીવજીવાતુરેષા॥ ૧૦॥

નિર્યાતાં ત્વાં પદાગ્રાત્ સુરધુનિ ! પરમાં ચિત્કલાં વીક્ષ્ય જાતઃ
શ્યામઃ શેતે રમેશઃ પરમધિજલધિ પ્રાપ્તુકામઃ પુનર્યામ્ ।

ભગોં જાગર્તિ  લબ્ધા વિધિરપિ વિદધે વિશ્વમાશ્વાસયન્તી
માયાન્તીમત્ર જાને જગતિ જનિજુષામૈહિકામુષ્મિકાય ॥ ૧૧॥

અપર્ણાઽઽકીર્ણોમપિ પ્રબલફણિફૂત્કારવિકલોઽ
નલોદીર્ણજ્વાલાવલિમલિનહાલાહલગલઃ ।

સ્થિતઃ શૈલપ્રસ્થે સુરધુનિ ! તવૈવૈષ મહિમા
યતઃ સોઽયં સ્થાણુઃ ફલતિ ફલમાનન્દમતુલમ્॥ ૧૨॥

સાધુસઙ્ગાદિદં  ગઙ્ગામૃતં  યેન મુખે ધૃતમ્ ।
તસ્ય ગઙ્ગાપદે  સઙ્ગાત્  મનોઽનઙ્ગારિભૃદ્  ભવેત્॥ ૧૩॥
ઇતિ શ્રીરજાપ્યાન્વયોત્પત્રધુરન્ધરોપનામકત્રીમદાત્મારામસૂરિસૂનુના

2 sanskritdocuments.org



ગઙ્ગામૃતસ્તોત્રમ્

બાલાજીત્યપરપ્રસિદ્ધાભિધાનેન રામચન્દ્રશર્મણા કાશાન્થેન કૃતં
ગઙ્ગામૃતસ્તોત્રં  સમ્પૂર્ણમ્ ।

